 COEEXID ornalistas
I dc I

| PROFESIONAL e
“ DE XORNALISTAS -d
DE GALICIA WPrensa I

Discurso de agradecemento do XXII Premio Xornalistas

Alcalde de Pontevedra, concelleiros, autoridades... Decana e membros da direccion
do Colexio de Xornalistas...

Grazas por organizar e acoller este acto, nunha época na que non estda de moda
defender o xornalismo. Nunha época onde moita xente entende a liberdade de
expresion como o dereito a dicir o que me da a gana sen probar nada. Nunha
época na que que hai intentos indisimulados de confundilo todo, non tanto para que
a xente crea as mentiras, senén, probablemente, para que ninguén crea xa nada.

Sabemos ben que non é o tipo de axenda que vaia dar votos aos politicos, nin que
faga vivir mellor aos xornalistas que no seu escaso tempo libre dedican tempo para
organizar este tipo de actos. Grazas porque s6 podo entender esta dedicacion como
un compromiso moral que moitas veces nos acompafa aos xornalistas e que eu
resumiria en cinco palabras: PORQUE ALGUEN TEN QUE FACELO.

Porque as cousas andarian ainda peor se non o fai ninguén.

Asi que grazas por ocuparvos... E grazas tamén polo premio, polos adxectivos
esaxerados...

Vaia por diante o agradecemento ao Colexio de Xornalistas, a quen tefia proposto
a candidatura e a quen decidiu votala. Estou convencido que Mary Bruce, a
xornalista de ABC News, e os Periodistas e Comunicadores Independientes de
Nicaragua o merecian bastante mais, asi que o primeiro é compartilo con eles e
desexar que en Nicaragua e en tantos paises do mundo se respecte a liberdade de
expresion e o dereito a informacion.

Digo Nicaragua porque de ai proceden os nominados, pero poderiamos citar El
Salvador, Guatemala, por suposto Gaza, México ou Colombia onde cada ano
asasinan a compafieiros.

E tamén a esas petroditaduras que un dia patrocinan mundiais de futbol e ao
seguinte trituran a xornalistas en embaixadas de paises estranxeiros... Ali xa os
trituran de verdade, en Madrid de momento s6 ameazan con facelo....

E dende hai ano e medio, case & mesma altura que eses paises, hai que defender a
liberdade de expresion nos Estados Unidos, o que algins chamaron primeira
democracia do mundo, e onde vemos como se atacan os medios de comunicacion
dende o poder e, tamén desgraciadamente, como algunhas cabeceiras histéricas
tefien cedido a esa chantaxe.

Se repaso a lista de companieiros que recibiron antes este premio: Xosé Hermida,
John Lee Anderson, Le Monde Diplomatique, Julia Otero, Manolo Rico, Lorenzo Mil3,
Erika Reija, Marcos Méndez, co que coincidin hai case 30 anos nunha redaccion, e
tantos e tantas profesionais tan grandes... sé podo acabar agravando este sindrome
do impostor e de quen s6 pretende ser un xornalista. E que me fai temer que un
dia chegue a Sigleiro a brigada de xornalistas de verdade para facerme devolver a
ldamina, pedir perdén e entregar o ordenador...

Mentres iso non suceda, s6 podo entender o premio como o xeito que atoparon
moitos compafeiros de empatizar seguramente co que estd mais preto. E s6 podo
recibilo como un recofiecemento colectivo a unha redaccidon —neste caso de
elDiario.es pero poderian ser moitas outras— que foi ameazada sé por facer o seu
traballo, insultada en privado e, o que mais grave, mesmo perante o Tribunal
Supremo... Insultada por presuntos servidores publicos que se supdn que debian
traballar polo ben de todos...

E certo que se comparamos co contexto global, en Espafia de momento non
asasinan a periodistas, ainda que se os despiden e hai xente moi poderosa
empefiada en facerlles a vida imposible...

Aqui quero determe un pouco non para falar de min senén de todos nds: eu nunca
imaxinei que teria que defender nada menos que ante o Supremo a unha redaccion
que foi insultada nun xuizo sen que os maxistrados interrompesen a testemufia que
a estaba atacando. Ese dia aprendin —algunhas pistas tifia xa de antes— que non
todos somos iguais ante a Xustiza, dende logo non ante ese Tribunal Supremo que
interrompe e corta a quen pide defender a dignidade dunha redaccién mentres da
carta branca a cargos publicos para insultar a compafeiros e a medios enteiros.

Non faria falla explicar que ningin xornalista, nin ainda que chegue de Sigleiro a
Madrid, se lle ocorreria ameazar os maxistrados do tribunal mais alto do pais. Pero
coa mesma conviccidon insisto en que defenderei sempre e ante quen sexa a
proteccion das nosas fontes. Respectalas e preservalas non é sé un dereito
constitucional, é tamén a nosa primeira obriga e a nosa razén de ser.

¢Como imos mirarlle a cara as fontes? éComo nos miraremos ao espello se alguén
gue confiou en nds, que nos pediu proteccién, ve como revelamos o seu nome nun
faladoiro, na barra dun bar ou no Tribunal Supremo?

Non houbo ameazas ao Supremo pero tampouco ninglin comportamento heroico.
Defender &s nosas fontes e manter o segredo profesional é simplemente o que hai
que facer. O que nos ensinaron 0s Nosos maiores, moitos deles nesta sala hoxe. E
cumprir co noso deber non pode pasar de moda.

Gustariame compartir o premio, como dixen, co resto dos nominados e coa redaccion
de elDiario.es que se viu insultada e ameazada, sO0 por facer o seu traballo.
Seguramente esa fermosa fotografia de Mercedes Moralejo quede na mifia casa, pero
o carino da profesion tefio que compartilo con todo un equipo, desde Ignacio Escolar
e a direccion que decidiron publicar malia as presions e ameazas.. ata os
compafieiros que traballaron durante meses nesa sucesidn de exclusivas: Marcos
Pinheiro, Pedro Agueda, Alberto Pozas, Elena Herrera, Antonio Vélez, Aitor Riveiro, o
equipo de mesa, de redes, de podcast... En definitiva, a redaccion de elDiario.es.

Pero tamén quero compartilo con moitos dos companeiros que estades aqui,
incluido algun irman maior, con quen me ensinastes o oficio durante estes anos,
cos que teno discutido moito e espero seguir facéndoo nos seguintes. Todo o
mundo sabe quen sodes.

E gustariame estender este premio a outro colectivo, que xa o recibiu pero que o
segue merecendo. Os Venres Negros que levan sete anos manifestandose polo
dereito que temos todos a recibir unha informacion de calidade nos medios publicos
de Galicia. E dentro dese colectivo, que protesta por todos nds seguindo esa
méxima, PORQUE ALGUEN TEN QUE FACELO, quéroo compartir cunha persoa
que cofiecin pouco, que nunca foi amiga pero que foi un exemplo. Onde esteas,
Mabel Montes... Grazas!!!!

Que o premio sexa esa fotografia fantastica de Mercedes Moralejo que captou ese
instante nunha das maiores catastrofes medioambientais que viviu Europa é
importante para min por tres ou catro razéns. A primeira, porque o fotoxornalismo
contribuiu tamén naquel momento a sacar a luz algo que miles de galegos vivian de
primeira man e que ducias tamén de galegos trataron de tapar dende os
despachos, non sé dende despachos politicos, tamén nos dalgunhas redacciéns. A
foto proba tamén o vellos que imos: porque xa hai 23 anos daquilo, cando
andabamos de praia en praia levando chapapote da area ao coche, do coche ao
hotel e de novo a praia...

A min pilloume na Cadena Ser... E entre todas as leccions que o Prestige nos deixou
a sociedade, hai unha que duas persoas non esqueceremos... Aqui estd Ainhoa
Apestegui... a compafeira @ que o 13 de novembro de 2002, aproximadamente
sobre as sete da tarde, eu lle dixen que supofiia que o teletipo ese do petroleiro en
problemas na Costa da Morte seguramente quedara en nada... Ainhoa, con toda a
razon, ainda me lembra hoxe aquel instinto xornalistico. E a min sirveme para
dicirlle aos que comezan neste oficio que tamén hai segundas oportunidades, que
un pode cometer semellante erro, seguir vivindo disto dias décadas despois... e ata
recibir un premio por parte dalgins incautos.

A lembranza daquela tarde de novembro serviume despois para nunca mais
marchar dunha redaccion cando xurdia unha alerta, por pequena que parecera. E
agora que o penso, cantas horas perdidas en alertas falsas... Pero mellor estar que
abandonar antes de tempo unha redaccion

Dende aquel erro —e outros que vifieron despois— pasaron mais de duas décadas.
Non vou enganar a ninguén, durante moitos anos eu estiven convencido de que
este era o mellor oficio do mundo... Agora a verdade é que custa pensalo, pero do
que sigo convencido é de que cada vez é mais necesario.

Nestes tempos de propagandistas, axitadores e mentireiros profesionais, fai falla
mais valentia que nunca, non por parte dos xornalistas, que normalmente o son,
sendn por parte das cabeceiras e diria tamén dos lectores: Entre tédalas ameazas
gue ten hoxe este oficio tamén estd a de sucumbir aos que s6 queren ler aquilo que
lles da a razoén.

Nestas semanas en que varias veces me preguntaron polas receitas para que o
xornalismo recupere o prestixio perdido e volva ser esa profesidn humilde de
persoas que contaban o que lles pasa a outras persoas... Ogalld eu cofiécese a
apocema, non a tefo, pero mentres a seguimos buscando, no medio do aluvion da
Intelixencia Artificial, infoespectaculo, as medias verdades e as mentiras completas
difundidas a través das grandes plataformas en mans de tecnooligarcas ben
interesados en propagalas, non estaria de mais volver as orixes.

Os xornalistas non sabemos o que haberd que facer no futuro pero si sabemos o
que non hai que facer nunca. Dicia hai poucas semanas Soledad Gallego-Diaz, a
primeira muller directora de E/ Pais e quen xa sempre sera unha mestra para todos,
que o xornalismo non pode prescindir de perspectivas éticas nun mundo que esta
cambiando como nunca.

Concordo con ela, e tamén con Ifiaki Gabilondo, que hai tempo dixo que os trens
non colgan xa carteis de prohibido cuspir no chan non porque agora estea permitido
cuspir, sendn porque pensabamos que estaba asumido por todos que esas cousas
non se fan.

Se o xornalismo fose un tren, probablemente haberia que volver a colgar os carteis
de prohibido cuspir no chan.

Remato, din que non se debe acabar un discurso de xornalismo sen citar a
Kapuscinski. Eu vouno a facer para levarlle a contraria...

Aseguraba o mestre de xornalistas que os cinicos non serven para este oficio. Eu
responderia que pode ser que non sirvan, pero estan por todas partes, cobran
mais e disponen de altofalantes mais potentes.

Remato cunha pregunta, que é o que nos ensinaron na casa: ti cando non saibas,
pregunta. ¢éComo facemos agora, mestre Kapuscinski, para sacar os cinicos do
medio... antes de que nos leven a todos por diante?

Outra vez, esas cinco palabras: PORQUE ALGUEN TEN QUE FACELO.

Autoridades, amigos... familia, GRAZAS POR ESTAR HOXE. Pero sobre todo,
GRAZAS POR ESTAR SEMPRE.

José Precedo

